
GOUVENE CUOMO ANONSE $3.6 MILYON POU FINISYON ANTRE PLAZA PISIN
STATE PARK FRANKLIN D. ROOSEVELT

Antre nan pi gwo pisin State Park la ap resevwa amelyorasyon dirab, estetik ak
fonksyonél

Gouvené Andrew M. Cuomo jodia te anonse ouvéti nouvo antre plaza $3.6 milyon nan
Franklin D. Roosevelt State Park, sa ki gen ladan yon etablisman saldeben ki
konplétman renove ak yon sal datant pou pisin nan park la ki gen anpil espas té. Pwojé
a fé pati nan inisyativ NY Parks 2020 Gouvéné a pou reyabilite ak modénize sistém
park eta.

“Franklin D. Roosevelt State Park ofri kék nan pi bon opotinite lwazi ete e grasa
pwogram NY Parks 2020, nap fé yo vin pi bon pase toutan,” Gouvéné Cuomo te
deklare. “Mwen fyé pou m we pwogre nan park sa ale delavan e mwen ankouraje vizité
yo pou pran avantaj nan tout sa Franklin D. Roosevelt State Park gen pou ofri pandan
ete saa.”

“Youn nan pi gwo priyorite NY Parks 2020 se pou revitalize zon ki pi popile, pi frekante
pou fé yo vini bijou yo ta dwe ye,” Komisyone Harvey te deklare. “Renovasyon an bay
vizité yo yon eksperyans ki pi konfotab nan yon anviwonman mayifik ki pi sofistike.
Mwen remésye Gouvéné Cuomo pou angajman | nan vizyon enpotan sa a, kbm nap
kontinye we transfomasyon | nan state park yo nan Hudson Valley ak Eta New York.”

Pisin nan, ouvé chak jou apati fen jen jiska nan jou travay, li ka kenbe jiska 3,500 vizité
alafwa e li se youn nan pi gwo atraksyon nan FDR State Park. Etablisman saldeben ki
toupre a, avék twalét, douch, ak zon pou chanje, potko modénize depi konstriksyon |
nan 1965. Karakteristik renovasyon an:

e Renove konplétman enteryé saldeben an— enkli ajou kat nouvo twalét familyal,
nouvo adeziv plastik sou mi ak planche a, ansanm avek nouvo limyé, vantilaté
plafon, kazye ak ban — bay yon eksperyans ki pi konfotab pou vizité park yo;

e Strikti twati an bwa lou ki fenk enstale pou pwoteje saldeben yo ansanm avék
okipan li yo kont eleman yo;

e Rezev dlo cho solé temik, sa ki pémeét limyé dirék pou chofe dlo ke yo estoke
ak itilize nan bilding lan; enstalasyon plonbri pou ekonomize dlo ak limyé LED
ki ekonomize enéji sa ki rann etablisman pi ekolojik; ak

e Gwo miray wo anbeton bd kote saldeben an ki te bouche panorama park la, yo
te demoli deko natirél park la pou ouvé péspektiv atreyan vistas Mohansic Lake
pou vizité pisin nan.

Saldeben deyo a, antre plaza tankou jaden an, gen ladan yon estasyon dakéy, konplé
avek nouvo sit ki dekore avek plant natif natal ansanm avék pyebwa. Pratik jesyon
inove dlo lapli, sa ki gen ladan yon jaden filtraj lapli ak pave pémeyab nan plas la ak
twotwa, bati pou pwojé ane pase a pou amelyore drenaj epi redwi ekoulman dlo lapli.
Yon patenarya 2014 ant park eta ak Depatman Transpotasyon te enstale apepré
27,000 pye kare basen bio-retansyon pou retire polyan nan dlo lapli a, pémet dlo ki pi
klé koule nan Mohansic Lake e efikasman redwi fosfd nan basen vésan Vil New York.

Pwojé a gen finansman $1.8 milyon ki soti nan Pwogram NY Parks 2020 Gouvéné
Cuomo nan Fon Depatman Interior’'s Land & Water Conservation.

Depite Nita Lowey te deklare, “Apati riv yo nan Hudson jiska Long Island Sound, Konte
Westchester se kay yon gwo bote natirél imans. Mwen kontan paske $1.8 milyon ki soti
nan Fon Land and Water Conservation te ede pou renove antre plaza nan FDR State
Park. Malerezman, envestisman federal nan park yo ak anviwonman anba atak nan
Washington. Antanke yon manm ki la lontan nan Komite Afektasyon, mwen pral
kontinye lite pou finansman kap kenbe té iranplasab yo epi amelyore Iwazi anplenné
pou rezidan yo nan Lower Hudson Valley.”

Senaté Terrence Murphy te deklare: “FDR Park bay touléde rezidan lokal nou yo
ansanm avek vizité yo yon bél eksperyans Hudson Valley. Renovasyon plizyé milyon sa
a pa pral non selman ajoute plis konfo a diferan aktivite ke yo ofri isit la, men montre
akseptasyon inisyativ eneji vé New York, tankou rezev dlo cho témal sa ki te enstale
nan kad pwojé sa a.”

Manm asanble Steve Katz te deklare: “Revitalizasyon Franklin D. Roosevelt State Park
pral pote yon opotinite ekonomik ekselan pou kominote Yorktown. Etablisman amelyore
nan FDR pral bay yon anviwonman ansekirite ak amizan pou tout kliyan yo ki renmen
anplenné. Map rete tann pou m weé tout pwochen devlopman administrasyon Gouvené
a genyen pou | ka pi byen amelyore state park yo nan Hudson Valley ak Eta New York.”

Franklin D. Roosevelt State Park, ki lokalize nan Yorktown Heights, se yon destinasyon
popilé pou naje, fé piknik, disk golf, djogin, lapéch, anbakasyon ki pa motorize ak [0t
fom rekreyasyon anplenné.

Sou administrasyon Gouvéné Cuomo, Eta New York ap fé yon angajman istorik pou
amelyore ak elaji aksé a aktivite anplenné. Pwogram NY Parks 2020 Gouvéne a se yon
angajman plizyé ane pou rantabilize $900 milyon nan bourad lajan prive ak piblik pou
State Parks soti lane 2011 rive 2020. Bidje Egzekitif 2015-16 Gouvené a mete $110
milyon nan inisyativ sa a.

Biwo Pak, Lwazi ak Konsévasyon Istorik Eta New York sipévize 180 pak ak 35 espas
istorik eta a, epi gen 62 milyon moun ki vizite yo chak ane. Yon etid pa two lontan de sa
te jwenn New York State Parks jenere $1,9 milya nan aktivite ekonomik chak ane epi
sipote 20,000 djob. Pou jwenn plis enfomasyon sou nenpot nan zon Iwazi sa yo, rele
518-474-0456, oswa vizite www.nysparks.com, konekte sou Facebook, oswa swiv nou
sou Twitter.

